
1. Саргылаах сааскы киэһэннэн, күндү до5оттоор! Манна кэлэн олорооччулары бука барыгытын – биһиги балыстарбытын, эдьиийдэрбитин, күн күбэй  ийэлэрбитин, эйэ5эс эбээлэрбитин сандал саас  бырааһынньыгынан  э5эрдэлиибит!

2. Эһиэхэ сайдам санааны, ыллам ырыаны, дьолу-соргуну ба5аран туран төрдүс кылаастар толорууларыгар «Оһуордар»  ырыаны бэлэх уунабыт.

                        («Оһуордар»  ырыа, )

3. Күндү күн күбэй ийэлэрбит, эһиги  олоххут мэлдьи  тупса -  киэргэйэ  турдун, дьол – соргу аргыстаныӊ,  о5олоргут  мэлдьи үөрдэ – көтүтэ турдуннар диэн туран кырачааннар толорууларыгар  «Ийэлээхпит»  ырыаны  эһиэхэ,  истиӊ дьоммутугар  аныыбыт!
                       («Ийэлээхпит»  ырыа)

4. Аһара таптыыр  ийэлэрбитин,  амарах  эбэлэрбитин,  кэрэ эдьиийдэрбитин  сааскы ыллам  киэһэннэн айхаллыыбыт- уруйдуубут  дииллэр  иккис  кылаас  үөрэнээччилэрэ.
            («_________________________»  ырыа)

5. Кулун тутар а5ыс күнүнэн э5эрдэ буоллун эһиэхэ, эйэ5эс эбээлэргэ! Сиэннэргит туһугар доруобай буолуӊ, уһуннук олоруӊ диэн ба5абыт бастыӊын  этэн  туран бу ырыаны  Эһиэхэ эрэ анаан ыллыыбыт.
                («Эбээм барахсан»  ырыа)

6. Билигин  биһиги  истиӊ  иһирэх  истээччилэрбитигэр, кэрэ аӊаардарбытыгар  таабырын  таайтарыахпыт.
· Икки ийэ биэстии о5олоохтор үһү. (Илии, тарбахтар)
· Күн сиригэр туохтан да күндү баар үһү. (Ийэ)
· Сэттэ  сымыыттан  биирдэрэ кыһыл көмүс үһү. (ϴрөбүл)
· Икки төбөлөөх, икки төгүрүктээх,  ортотугар  кииннээх баар үһү. (Кыптыый)
· Огдооччуйа эмээхсин отут о5олоох үһү. (Ый хонуктара)
· Аан дойдуга саамай кэрэ, ол кимий? (Кыыс о5о)

7. Ойор күнтэн кэрэлэр, олус күндү  ийэлэр! Бүгүӊӊү үөрүүлээх күнүнэн о5олоруӊ уруйдаан  о5о сааһы туойабыт.
                  («О5о саас» ырыа)

8. Күндү көрөөччүлэрбит, аны билигин кэрэ дьоммутугар ийэлэрбитигэр анаан оонньуу. Үс ийэни сцена5а тахсаргытыгар көрдөһөбү. Бу ойууну көрөн таайыӊ эрэ, тугу хаһааммыттарый?
            (Соруда5ы аа5ыы. Кыайыылаахха бириис туттарыы.)

9. Бу бэлиэ түгэӊӊэ сандаарар сааскыны уруйдаан эһиэхэ, кэрэ аӊаардарга бырааһынньыгынан ырыаннан э5эрдэлэрин тириэрдэллэр алтыс, сэттис кылаастар.
(«Саас» ырыа.)

10.  Бу киэһэ5э ийэлэргэ, эбээлэргэ анаан «О5олор саӊараллар» рубрикаттан быһа тардан кэпсиэхпит.

· Куораттан кэлбит 3 саастаах кыысчаан ынахтар хотонно киирибиттэрин  көрөн эппит:
- ынахтар гаражтарыгар киирдилэр.

· Күөлгэ муӊхалыы киирбит балыксыттары көрөн эбээтиттэн ыйытар:
-Эбээ. Кинилэр туустаах балыгы таһаарыахтара дуу, копченайы дуу?

· Ийэтэ хоско киирбитигэр кыысчаан көрдөһөр:
-Мамаа, атахпын уһул эрэ, тарбаныам этэ.
-Туох буллуӊ, тукаам?
-Ата5ым ытыһа кыһыйар да кыһыйар.



11.  Эһиэхэ, барыгытыгар  күн сиригэр баар бары үчүгэйи  барытын ба5аран  туран  «Кулун тутар 8 күнэ» сценканы  көрдөрөллөр эр бэртэр.

(«Кулун тутар 8 күнэ» сценка)

12.  Билигин эһиги бол5омто5утугар оонньуу. Ыӊырабыт биэс кэрэ аӊаары. Күүтэбит, сцена5а тахсан иһиӊ.
                   
( Оонньуу, бириистэри бэрии)

13.  Күндү дьоммут, сайа5ас киэһэннэн истиӊ – сылаас э5эрдэлэрин тириэрдэллэр Лиза Макарова, Катя Лотова.
(Дуэт, Ырыа «_____________________»)

14. Кэрэ аӊаардары бырааһынньыгынан э5эрдэлээн туран саха алмааһыныы бө5ө доруобуйаны, сааскылыы сандаархай санааны ба5аран туран ырыаннан э5эрдэтин тириэрдэр Диана Григорьева.
(Диана Григорьева, ырыа « ________________»)
15. Истиӊ сылаас мичээрдээх, иһирэх сүрэхтээх кэрэ дьоммутугар  о5олоргут туһугар ыраас тапталгыт, амарах сыһыаӊӊыт, бары сатыыр  көмүс  илиигит   иһин бар5а махталбытын этэбит.

16.  Эһиги баар буолаӊӊыт дьол-соргу  түстэнэр, таптал төлөнө умайар, үтүө – кэрэ үөскүүр.

17. Күндү дьоммут! Өрүүтүн бу курдук  иэйиини, амарах майгыны, сылаас сыһыаны тар5атын!

18. Үлэ5э хай5алы, олоххо  үтүөнү бэлэхтии туруӊ! Дьоллоох, соргулаах буолуӊ!

(Ырыа «Бу улуукан киэьэ5э. Э.Латышев)

(Музыка)

